
გ ა ნ კ ა რ გ უ ლ ე ბ ა N 
 

ქალაქ ბათუმში კონსტანტინე გამსახურდიას ქ. N17-ში მდებარე საცხოვრებელ სახლზე ალბერტ 

(რობერტ) წილოსანის მემორიალური დაფის განთავსების თაობაზე 

 

 

 „კულტურის შესახებ“ საქართველოს კანონის მე-19 მუხლის პირველი პუნქტის „ა“ ქვეპუნქტისა და 

„ქალაქ ბათუმის მუნიციპალიტეტის ადმინისტრაციულ საზღვრებში  არქიტექტურულ-მხატვრული 

კომპოზიციის, მემორიალური დაფის და სხვა მემორიალური ობიექტის განთავსების წესის 

დამტკიცების შესახებ“ ქალაქ ბათუმის მუნიციპალიტეტის საკრებულოს 2026 წლის 30 სექტემბრის N50 

დადგენილებით დამტკიცებული წესის მე-7 მუხლის პირველი პუნქტის შესაბამისად, ქალაქ ბათუმის 

მუნიციპალიტეტის საკრებულომ გადაწყვიტა: 

1. ალბერტ (რობერტ) წილოსანის ხსოვნის უკვდავსაყოფად ქალაქ ბათუმში, კონსტანტინე 

გამსახურდიას ქ. N17-ში მდებარე საცხოვრებელ სახლზე განთავსდეს მემორიალური დაფა 

2. ქალაქ ბათუმის მუნიციპალიტეტის მერიამ განკარგულების შესრულების მიზნით 

განახორციელოს შესაბამისი ორგანიზაციულ-სამართლებრივი ღონისძიებები. 

3. განკარგულება ძალაშია ხელმოწერისთანავე. 

 

 

 

საკრებულოს თავმჯდომარე                                                       ივანე მოასურაძე 

 

 

 

 

 

 

 

 

 

 

 

 

 

 

 

 

 

 

 

 

 



გ ა ნ მ ა რ ტ ე ბ ი თ ი  ბ ა რ ა თ ი 

პროექტის სახელწოდება და სათაური  
„ქალაქ ბათუმში, კონსტანტინე გამსახურდიას ქ. N17-ში მდებარე 

საცხოვრებელ სახლზე ალბერტ (რობერტ) წილოსანის მემორიალური დაფის 

განთავსების თაობაზე“ ქალაქ ბათუმის მუნიციპალიტეტის საკრებულოს 

განკარგულების პროექტი 

ა) ზოგადი ინფორმაცია პროექტის შესახებ 

     ა.ა) პროექტის ძირითადი არსი: 

     ალბერტ წილოსანი — გამორჩეული ბათუმელი მხატვარი და არქიტექტორი, 

რომელმაც ფასდაუდებელი, ხელწერა დაუტოვა ბათუმის კულტურულ და 

არქიტექტურულ მემკვიდრეობას. მისი უნიკალური ნამუშევრები დღესაც ქალაქის 

მთავარ სავიზიტო ბარათებს წარმოადგენს და მის იერსახეს განსაკუთრებულ მხატვრულ 

ელფერს სძენს.  

     ალბერტ წილოსანის ძირითადი არქიტექტურულ-მხატვრული ნამუშევრების ნუსხა 

ქალაქ ბათუმში: 

• ბათუმის ღვთისმშობლის შობის საკათედრო ტაძარი: ხელოვანის ოსტატობა აქ 

ყველაზე მრავალმხრივად ვლინდება. მის სახელს უკავშირდება ტაძრის 

ულამაზესი, ფერადოვანი ვიტრაჟები, გრანდიოზული ჭაღები და მონუმენტური 

ჭედური კარები. 

• კაფე „ფანტაზია“ (ცნობილი, როგორც „რვაფეხა“): ბათუმის ბულვარის ეს 

საკულტო ნაგებობა და მოდერნისტული არქიტექტურის შედევრი, თავისი 

ზღაპრული მოზაიკით, სწორედ ალბერტ წილოსანის შემოქმედებითი ფანტაზიის 

ნაყოფია. 

• ილია ჭავჭავაძის სახელობის დრამატული თეატრი: თეატრის შესასვლელს 

ამშვენებს ხელოვანის მიერ შესრულებული ცენტრალური ჭედური კარი, 

რომელიც შენობის კლასიკურ არქიტექტურას იდეალურად ერწყმის. 

• ბათუმის სინაგოგა: ალბერტ წილოსანმა მნიშვნელოვანი წვლილი შეიტანა ამ 

ისტორიული შენობის შიდა ინტერიერის მხატვრულ გაფორმებასა და მოწყობაში. 

• დელფინარიუმის მიმდებარე ტერიტორია: ზღვისპირა პარკისა და 

დელფინარიუმის სივრცეს დღემდე აცოცხლებს მის მიერ შექმნილი 

ორიგინალური, ფერადი მოზაიკური პანოები. 

     ალბერტ წილოსანის შემოქმედება არის ხიდი ბათუმის წარსულსა და აწმყოს შორის, 

რომელიც ქალაქს ინდივიდუალურობასა და დახვეწილ ესთეტიკას უნარჩუნებს. 

 



 

 

  ა.ბ) პროექტის ძირითადი არსი: 

     წარმოდგენილი პროექტი ითვალისწინებს ალბერტ (რობერტ) წილოსანის ხსოვნის 

უკვდავსაყოფად ქალაქ ბათუმში, კ. გამსახურდიას ქ. N17-ში მდებარე საცხოვრებელ 

სახლზე  განთავსდეს მემორიალური დაფა.  

 

ბ) პროექტის ფინანსური დასაბუთება 

ბ.ა)პროექტის მიღებასთან დაკავშირებით აუცილებელი ხარჯების 

დაფინანსების წყარო:  

ქ. ბათუმის მერია 

ბ.ბ) პროექტის გავლენა ბიუჯეტის საშემოსავლო და ხარჯვით ნაწილზე: 

გავლენას ახდენს ბიუჯეტის ხარჯვით ნაწილზე. 

ბ.გ) პროექტის მოსალოდნელი ფინანსური შედეგები იმ პირთათვის, 

რომელთა მიმართაც ვრცელდება პროექტის მოქმედება: 

წარმოდგენილ პროექტს კონკრეტული ფინანსური შედეგი გააჩნია. 

გ) პროექტის შესაბამისობა უპირატესი იურიდიული ძალის მქონე 

ნორმატიულ აქტებთან 

პროექტის შესაბამისობა უპირატესი იურიდიული ძალის მქონე 

ნორმატიულ აქტებთან: 

პროექტი მთლიანად შეესაბამება უპირატესი იურიდიული ძალის მქონე 

ნორმატიულ აქტებს. 

დ) პროექტის მომზადების პროცესში მიღებული კონსულ-ტაციები 

სახელმწიფო, არასახელმწიფო ან/და საერთაშორისო ორგანიზა-

ცია/დაწესებულება, ექსპერტები, სპეციალისტები, რომლებმაც მონაწილეობა 

მიიღეს პროექტის შემუშავებაში და მათი შეფასება პროექტის მიმართ (ასეთის 

არსებობის შემთხვევაში): 

პროექტის შემუშავებაში ზემოაღნიშნული სუბიექტები არ მონაწილეობდნენ.  

ე) პროექტის ავტორი: 

საკრებულოს განათლების, კულტურის, ტურიზმისა და სპორტის საკითხთა 

კომისია. 

ვ) პროექტის ინიციატორი: 

ოჯახი. 

ზ) განმარტებითი ბარათის მომზადებაზე უფლებამოსილი პირის 

თანამდებობა, სახელი, გვარი და ხელმოწერა: 

 
საკრებულოს განათლების, კულტურის,  

ტურიზმისა და სპორტის საკითხთა  

კომისიის თავმჯდომარე                                                                                   ჯაბა ჭანტურია 


